
EKSPORTGA YO‘NALTIRILGAN SANOAT 
KORXONALARIDA MARKETING XIZMATINI 
TASHKIL ETISHNI TAKOMILLASHTIRISH 

Usmonova Dilfuza Ilxomovna
Samarqand iqtisodiyot va servis instituti, dotsent
E-mail: usmonova.dilfuza@mail.ru
ORCID: 0009-0008-9523-9853

Annotatsiya. Mazkur maqolada sanoat ishlab chiqarish korxonalari faoliyatida marketing tamoyillarini 
qo‘llash masalalari yoritilgan. Shuningdek, korxonaning kompleks marketing dasturi bozor munosabatlari 
sharoitida raqobatbardoshlikni oshirishning muhim vositasi ekani asoslab berilgan. Marketing dasturini 
jahon talablariga mos ravishda shakllantirish, tegishli bo‘limlar faoliyatini uyg‘unlashtirish, xorijiy bozorlarni 
o‘rganish, tarqatish kanallarini rivojlantirish hamda mahsulotlarni ushbu bozorlarga moslashtirish jarayonlarini 
jadallashtirish masalalari tahlil qilingan.

Kalit so‘zlar: korxona, raqobat, bozor, tamoyillar, mahsulot, eksport, strategiya, litsenziya.
Abstract. This article examines the application of marketing principles in the activities of industrial 

enterprises. It substantiates that a comprehensive marketing program serves as an effective tool for enhancing 
competitiveness in market conditions. The study analyzes the formation of marketing programs in line with 
global trends, coordination among relevant departments, exploration of foreign markets, development of 
distribution channels, and the acceleration of product adaptation to these markets.

Keywords: enterprise, competition, market, principles, product, export, strategy, license.
Аннотация. В статье рассматриваются вопросы применения принципов маркетинга в деятельности 

промышленных предприятий. Обосновано, что комплексная маркетинговая программа предприятия 
является эффективным инструментом повышения конкурентоспособности в условиях рыночной 
экономики. Особое внимание уделено формированию маркетинговой программы в соответствии с 
мировыми тенденциями, координации деятельности соответствующих подразделений, изучению 
зарубежных рынков, развитию каналов сбыта и ускорению процессов адаптации продукции к 
требованиям этих рынков.

Ключевые слова: предприятие, конкуренция, рынок, принципы, продукция, экспорт, стратегия, 
лицензия.

K I R I S H
Hozirgi davrda eksport hajmining kengayishi iqtisodiy o‘sishni ta’minlash, ishlab chiqarish samaradorligini 

oshirish, yangi ish o‘rinlarini yaratish hamda aholining turmush darajasini yuksaltirish uchun muhim imkoniyatlar 
yaratmoqda. So‘nggi yillarda O‘zbekistonda korxonalarning tashqi savdo faoliyatida sezilarli o‘sish kuzatilib, 
eksport tarkibi sifat jihatdan yaxshilanib bormoqda. Tashqi savdo va eksport salohiyatining ortishi natijasida 
milliy iqtisodiyotning raqobatbardoshligi mustahkamlanib, bu jarayonda eksportga yo‘naltirilgan korxonalarning 
roli tobora ortib bormoqda.

Jamiyat taraqqiyoti sharoitida bozor munosabatlari ishtirokchilarida o‘z iqtisodiy faoliyatini baholash 
ko‘nikmalarini shakllantirish muhim ahamiyat kasb etadi. Xususan, tashqi iqtisodiy faoliyat bilan bog‘liq 
shartnomalar tuzish, ishonchli hamkorlarni tanlash, xalqaro marketing tamoyillaridan samarali foydalanish 


